
5-ШЎЬБА. ЖАҲОН МАДАНИЙ МЕРОСИ ТАРКИБИДА 

“БУХОРОДАГИ МУҚАДДАС ҚАДАМЖОЛАР, 

ЗИЁРАТГОҲЛАР, АЗИЗ АВЛИЁЛАР ЗИЁРАТ ТУРИЗМИ 

ОБЪЕКТИ” СИФАТИДА ЎРГАНИЛИШИ 
 

MADANIY MEROS OBYEKTLARINI  MUHOFAZA OLISHDA  

QONUN HUJJATLARINING AHAMIYATI 

Boltayev B.- 

Buxoro tarixi kafedrasi 

                                                                                   katta  o’qituvchisi  

Mayotov A.- 

Tarix va madaniy meros fakulteti 

I bosqich talabasi  

 

Bugun biz tarixiy bir davrda - xalqimiz o'z oldiga ezgu maqsadlar qo'yib, 

tinch-osoyishta hayot, avvalambor o'z kuch va imkoniyatlariga tayanib, 

demokratik  davlat va fuqarolik jamiyati qurish yo'lida ulkan natijalarni qo'lga 

kiritayotgan bir zamonda yashamoqdamiz. Ana shu haqiqatni xalqimiz har 

tomonlama to'g'ri tushunib, tanlagan taraqqiyot yo'limizni ongli ravishda qabul 

qilgani va qo'llab-quvvatlayotgani oldimizga qo'ygan maqsadlarga erishishning 

asosiy manbai va garovi ekanligini hayotning o'zi tasdiqlamoqda1. 

Bir-biridan dolzarb muammolar zamonida yashayotgan ekanmiz bugungi 

kunda  har birimiz jamiyatda qanday mavqega ega bo'lishimizdan qat'iy nazar 

ota-bobolarimizning  yuksak  aqliy salohiyati mahsuli bo'lmish o'z davrining 

barcha talablariga javob beradigan, me'moriy yechimlari bilan dunyo ahlini 

o'ziga maftun etib kelayotgan me'moriy obidalarimizni asrab-avaylab, ularni 

ko'z qorachig'idek asrab kelgusi avlodlarimizga yetkazish bizning ham qonuniy 

ham insoniy burchimiz hisoblandi. Me'moriy  obidalarimiz  yillar , asrlar 

silsilasidan eson-omon o'tib kelayotganligida , ularning butun dunyo  turizm 

ixlosmandlarini  o'ziga ohanrabo  kabi  tortayotganida  ajib bir sir bor desam 

mubolag'a bo'lmaydi. Bu borada e'tiborimizni o'z-o'zidan turizm sohasiga 

qaratmasdan ilojimiz yo'q. Chunki hozirgi O'zbekiston sharoitida kundan-kunga 

iqtisodiyotimizning qon tomiriga aylanib borayotgan turizm sektorini me'moriy 

obidalarimizsiz ,me'moriy inshootlarimizni turizmsiz tasavur qilib 

bo'lmaydi.Ular bevosita bir-birini to'ldirib , yaxlit holda rivojlanishini 

ta'minlaydi. 

  Ammo sohani o'rganishga tobora chuqurroq kirishib boraversak bunda 

mavjud muammolar yalt etib ko'zga tashlanadi.Ular ichida eng og'riqlisi 

tariximiz ko'zgusi hisoblangan  tarixiy-me'moriy obidalarimizning  hozirgi 

ahvolini muhofaza qilishga oid qonunchilik hujjatlarining barmoq bilan sanarli 

                                                 
1 I.A.Karimov."Yuksak  ma'naviyat - yengilmas  kuch". Toshkent."Ma'naviyat"  nashriyoti.2008-yil.3-

bet , 76-bet 

ekanligi, ularning amal qilish davri tugaganligi yoki  deyarli tugash arafasida 

ekanligini ko'rmasligimiz mumkin emas. Nafaqat, qonun hujjatlari yetarli va 

talab darajasida emasligi balki bu sohada kengroq vakolatlarga ega bo'lgan 

davlat tashkilotining mavjud emasligi, soha bo'yicha yetarli darajada mutaxassis 

kadrlarning yetishmasligi yoki umuman yo'qligi oqibatida bobolarimiz tarixiy 

merosiga o'zimiz sezmagan holda u yoki bu ko'rinishda  zarar  yetkazib 

qo'ymoqdamiz. 

Tarix sahnasiga  o'zbek deb  atalmish xalq chiqqanidan buyon Qadimgi 

Turon zaminida iqtisodiy, siyosiy, harbiy va ma'muriy boshqaruv jihatidan 

markazlashgan  davlat barpo eta olgan bobolarimiz  ong-u shuurida 

yaratuvchanlik, bunyodkorlik g'oyalari bo'lganligini ko'ramiz. Olis va shonli 

tariximizdan jonli hikoyalar so'zlab turuvchi bu tarixiy durdonalarga e'tibor 

bugun qanday ahvolda? Qaysi tarixiy obyektlarda ta'mirlash-tiklash, 

restavratsiya  tadbirlari olib borilmoqda? Bu ishlarni olib borayotgan 

mutaxasislarning tajribasi yetarlimi? Restavratsiya ishlari davomida 

jamoatchilik fikri o'rganilmoqdami? Yuqoridagilar bugun biz o'rganmoqchi 

bo'lgan mavzuimizning o'ziga xos, tabiiy ravishda paydo bo'lgan dolzarb hamda 

yechimtalab muammolaridir1. 

Arxiv hujjatlariga yuzlanadigan bo'lsak sohaga doir qonunchilik 

hujjatlarini yaratish mustaqilligimizning dastlabki kunlaridan boshlab davlatimiz 

oldida turgan  muhim masalalardan biriga aylangan edi. Yillar davomida  

“Muzeylar to’g’risida”gi qonun (1998), “Madaniy  meros obyektlarini  

muhofaza qilish va ulardan foydalanishni yanada  takomollashtirish chora-

tadbirlari to’g’risida”gi Vazirlar Mahkamasining qarori (2002)2, “Respublika  

muzeylari faoliyatini yaxshilash chora-tadbirlari to’g’risida”gi Vazirlar 

Mahkamasining  qarori3, “Muzeylar  faoliyatiga taalluqli me’yoriy hujjatlar 

to’g’risida”gi Vazirlar Mahkamasining qarori (2008), O'zbekiston 

Respublikasining “Muzeylar to’g’risidagi” gi  Qonunini  ro’yobga  chiqarish 

uchun  zarur bo’lgan  normativ-huquqiy hujjatlarni tasdiqlash to’g’risida” gi  

nizom (2011) va hokazo kabi qonun va qonunosti hujjatlari bazasi shakllantirilib 

kelingan4. Shu o'rinda statistikaga murojaat qiladigan bo'lsak, 

mustaqilligimizning ilk kunlaridan to hozirgi kunga qadar madaniy meros 

obyektlari (tarixiy obidalar, tarixiy-ziyoratgohlar, muzeylar) faoliyati va 

ularning muhofazasiga doir 30 dan ortiq qonun hujjatlari (shu jumladan 4 qonun, 

                                                 
1 . Iso  Jabborov.. "O'zbeklar". Sharq" nashriyoti. Toshkent.2008-yil  80-bet. 
2 O'zbekiston  Respublikasining  Qonuni.2002. dagi Vazirlar mahkamasining 269-sonli qaroriga ilova 

“Adolat” nashriyoti. Toshkent.2002. yil 29.07 
3 “Madaniy  meros obyektlarini  muhofaza  qilish  va  ulardan  foydalanishni  yanada   

takomillashtirish  chora-tadbirlari  to'g'risida” gi O'zbekiston  Respublikasining  . Qonuniga  hamda 

Vazirlar mahkamasining 269-sonli . qaroriga. Toshkent.2002. yil 29.07 
4 “Nomoddiy-madaniy  meros  obyektlarining muhofazasiga  oid  normativ-huquqiy  hujjatlarni  

tasdiqlash  to'g'risida” gi O'zbekiston Respublikasining  Qonuni. “Adolat” nashriyoti. Toshkent. 

2011.yil.02.23 

22 ta Prezident hamda Vazirlar  Mahkamasining farmon va qarorlari, 4 ta 

Nizom, 1 ta O'zbekiston  Respublikasining "Muzeylar Kodeksi") qabul qilingan.  

Masalaning dolzarbligi shundaki bugunga kelib tariximiz  ko'zgusi  

bo'lgan muzeylar, o'tmishimiz  haqida  hikoyalar   so'zlovchi  tarixiy  

obidalarimizning  anchayin e'tibordan  chetda qolib  ketayotganligi , hatto  ayrim 

obyektlar yillar  davomida qayta ta'mirlanmay tobora  vayrona  holatiga  tushib  

qolayotganligi  eng  birinchi galda qonun  ijodkorlari  bo'lgan  deputatlarni  

harakatga  keltirishi  kerak.Chunki  bu  sohada  aniq  va  lo'nda  qilib  ishlangan 

qonun  yoxud  qaror  yoki farmon  bo'lmasdan  turib  amaliy  ishlarni  boshlash  

amrimahol  deb  o'ylayman. Yuqorida tilga  olingan  madaniy meros 

obyektlariga  oid  qonunchilik  hujjatlarining  deyarli  barchasi  tahriritalab  

bo'lib  qolgan.Hatto ayrim hujjatlar o'zining amal qilish muddatini  o'tab  

bo'lgan. Ba'zi  holatlarda 25-30 yil avval qabul qilingan  hujjat  bugunga  kelib 

tarixiy obyektlarni ta'mirlash , restavratsiya  ishlarini  olib  borish  , muzeylar 

fondini  to'ldirishga  to'sqinlik  qilayoygan  vaziyatlarni  ham ko'rmaslik  

mumkin emas. Bu borada  aniq, yakdil, yechim  sifatida  shuni  aytish  

mumkinki, ushbu sohaga oid qonunlarning   eskirganlari, o'z  kuchini  

yo'qotganlarini  qonunchilik  tizimidan  chiqarib  tashlash  barcha  madaniy  

meros  obyektlarini  har  tomonlama  qanoatlantiradigan   yangicha , bir  so'z  

bilan  aytganda  universal  qonun  loyihasini  ishlab  chiqib  amalga  tatbiq  etish  

lozim.Bundan  tashqari  mamlakatimiz  hududidagi  hali  davlat  ro'yxatiga  

kiritilmagan tarixiy  obyektlar , qadimiy  tarixiy  ziyoratgohlar , nomoddiy-

madaniy  meros  obyektarini  muhofazaga   olingan  obyektlar  ro'yxatiga  kiritib  

ularni  o'rganish  bo'yicha  tadqiqot  ishlarini  olib  borish  va  hokazo  shu  kabi  

tadbirlarni  olib  borish  muhim  masalalardan  biri  hisoblanadi1. Muammoga  

ikkinchi  tomondan  qaraganda  bu sohada  xalqaro  hamkorlikning  deyarli  

yo'lga  qo'yilmaganligi , xalqaro  tajriba  yetarli  darajada  o'rganilmaganligi  

sababli  ham  bu  sohada  oqsoqliklar  yuz berayotganligini ko'rish  mumkin.Bu  

yo'nalishda  katta  tajriba  maktabiga  ega  bo'lgan  Misr, Meksika , XXR , 

Hindiston , Italiya kabi mamlakatlar  mutaxasislarini  yurtimizga   jalb  etish  

orqali  o'zaro  tajriba  almasish  maqsadga  muvofiq  bo'ladi deb o’ylaymiz. 

Yuqorida  ko'tarilgan  masalaga  xulosa  sifatida  aytish  mumkinki , bu  

yo'nalishda  qay  yo'sinda  ish  olib  borilmasin  eng  asosiy  vazifa  kelajak  

avlodlarimizga  qoldirishimiz  ham  farz , ham  qarz  bo'lgan  shonli  

o'tmishimimizning  tirik  tilsimlari , o'tmishdan  sado  berib turuvchi  tarixiy-

me'moriy  inshootlarimiz, osori  atiqalarimizni  asrash , muhofaza qilish  har  

birimizning  muqaddas  burchimizdir. 

MAMLAKATIMIZ TURIZMINI RIVOJLANTIRISHDA BUXORO 

SAYYOHLIK OBYEKTLARINING O’RNI 

Sharipova Yulduzxon Olim qizi 

 SamDAQI doktoranti 

 

Bugungi kun zamonaviy iqtisodiyotida turizm mintaqalarining ijtimoiy-

iqtisodiy rivojlanishiga sezilarli taʼsir koʼrsatadi.Bundan tashqari baʼzan 

mahalliy byudjetlar tarkibini belgilovchi muhim sohalardan biridir. Sayyohlik 

sektorining faol rivojlanishi bugungi kunda, sohaning ishlab chiqarish va 

xizmat koʼrsatish bozorining 10% dan ortigʼini, dunyo yalpi ichki 

mahsulotining 6% ni, isteʼmol xarajatlarining 11% ni, barcha soliq 

tushumlarining 5% ni, global investitsiyalarning 7% ni tashkil etadi. 

Mutaxassislarning fikriga koʼra, sayyohlik sohasidagi investitsiyalarning 

oʼrtacha yillik oʼsishi 30 foizni tashkil etadi. Davlatimiz rahbarining 2016-yil 2-

dekabrdagi "O’zbekiston Respublikasining turizm sohasini jadal rivojlantirishni 

ta'minlash chora-tadbirlari to'g'risida"gi farmoniga muvofiq, sayyohlik 

mamlakatimiz iqtisodiyotining strategik tarmog'i sifatida belgilandi. Jаhon 

turizm tashkiloti (JTT) prognozlariga kоʻra, 2030 - yilga kelib, sayohat 

qiluvchilar soni 1.5 mlrd kishidan ortiq bоʻlib, tushadigan daromad hajmi 5.0 

trln. dollar boʻlishi kutilmoqda.Bu kоʻrsatkichlar оʻz navbatida yurtimizda 

turistlarning soni oshishiga оʻz ta’sirini kоʻrsatmasdan qolmaydi.Shu bilan 

